
Qaanaap eqqaani Qeqertani qaleralinnut tunitsivissamik 

umiarsialiisoqarnissaannik Naalakkersuisut aqqutissiuussiniarpat? 

Inatsisartuni ilaasortaq Doris Jakobsen 
Inatsisartut 
/MAANI 

Qaanaap eqqaani umiarsuarmik tunitsiviliinissamut tunngatillugu § 37 
naapertorlugu apeqquteqaammut akissut 

 

Inatsisartut suleriaassianni § 37, imm. 1 naapertorlugu aalisarneq pillugu inatsimmut 

allannguutissatut siunnersuut pillugu Naalakkersuisunut apeqquteqarputit. 

Apeqqutigineqartoq uannit akineqartussanngorlugu nassiunneqarpoq. 

 

Apeqqut: 

1. Qaanaap eqqaani Qeqertani qaleralinnut tunitsivissamik 

umiarsualiisoqarnissaanik Naalakkersuisut aqqutissiuussiniarpat? 

 

Akissut: 

 1-imut) 

Siullermik Naalakkersuisutut Qaanaap eqqaani aningaasarsiutigalugu qaleralinniarnerup 

maanna aallartisarneranik nuannaarutiginninnera oqaatigissavara.  

 

Taammaattorli Qaanaap eqqaani umiarsuarmik tunitsiviliinissamut maannakkorpiaq 

Naalakkersuisut pilersaaruteqanngillat. Qaanaap eqqaani inunniit suliffeqarfinnilluunniit 

qinnuteqaammik nassitsisoqassagaluarpat, soorunami Naalakkersuisut qinnuteqaat 

ilassilluarlugu isummerfiginiassavaat.  

